
Amarka L. 47  rep. 
Nidaamka Maamulka Wasaayadda Tayaaniga ee Soomaaliya 

MAAMULKA WASAAYADDA TALYAANIGA EE Soomaalya 
MAAMULAHA 

Marka uu arkay xeerka 8 Febbraayo 1950 lamba. 12; 
Marka uu arkay dekereetada Madaxweynaha Jamhuuriyadda Talyaaniga ee taariikhda 31 

Maarso 1950; 
Markuu Tixgaliyay baahida loo qabo in  la hagaajiyo nidaamka ku-meelgaarka ee 

Maamulka Wasaayadda Tayaaniga ee Soomaaliya, sida  uu qabo qod.23 – sadarka labaad – 
Heshiiska Ilaalinta ee Golaha Wasaayadda, ee ka dhacay Ginevra 17 Jannaayo 1950; 

Isagoo Qaddarinaya awoodda la siiyay; 

WUXUU AMAR KU SOO SAARAYAA 
Qod. 1 

Maamulku wuxuu si deg-degga u hoos imaanayaa Xoghayaha Golaha Guud iyo Taliyaha 
Ciidanka Nabadgalyada.                                                                                       

Xoghayaha Guud wuxuu si deg-deg amar ka qaadanayaa Maamulka; Taliyaha Ciidanka 
Nabadgalyada isna wuxuu si deg-deg ah ka amar qaadanayaa Xoghayaha Guud. 

Qod. 2 
Xoghayaha Guud wuxuu la qaybsanayaa Maamulka dhammaan wax qabadka  

hawlqabadyada wuxuuna korjoogteeyaa gaar ahaan dhammaan xaafiisyada iyo adeegyada 
madaniga ee Dhulka si waafaqsan tilmaamaha la siiyay; wuxuu baddalaa oo qabtaa xilalka 
marka ay jirto xaald  ka reebaysa ama maqnaansho. 

Qod. 3 
Taliyaha Ciidanka Nabadgalyada, marka la eego tilmaamaha iyo ilbaadinta Maamulka, 

wuxuu diyaariyaa, abaabulka, tababarka, anshxa, maamulka iyo hawlgalinta Ciidamada Qalabka 
Sida, isago adeegsanaya xubnaha talis kasta ee iyaga iyo ku shaqeynaya nidaamka iyo xeerarka 
ciidan kasta u degsan. 

Qod. 4 
Maamulka Wasaayadda Talyaaniga ee Soomaaliya, abaabulkiisa dhexe, waxaa loo qaybiyay  

xaafiisyada  iyo talisyada soo socda: 

a) Hoggaanka Maamulka; 
b) Xafiiska Xoghayaha Golaha Guud; 
c) Taliska Ciidanka Nabadgalyada; 
d) Xaafiiska Arrimaha Dibadda; 
e) Xaafiiska Arrimaha Gudaha; 
f) Xaafiiska Shaqaalaha  iyo Arrimaha Guud; 
g) Xaafiiska Maaliyadda;  
h) Xaafiiska Beeraha iyo Xannaanada Xoolaha; 
i) Xaafiiska Warshadah iyo Ganacsiga Gudaha iyo Shaqada; 



l) Xaafiiska Lacagta iyo Ganacsiga Dibadda; 
m) Xaafiiska Arrimaha Garsoorka iyo Xeer Dejinta; 
n) Xaafiiska Caafimaadka iyo Waxbarashada Dadweynaha; 
o) Xaafiiska Hawlaha Guud iyo Isgaarsiinta; 
p) Xaafiiska Daraasaadka iyo Tirakoobka; 
q) Xaafiiska Madbacadda; 
r) Xaafiiska Xisaabaadka. 

Qod. 5 
Madaxa Xaafiisyada dhexe ee ku xusan xarafaha a) iyo d) iyo kuwa ku xiga ee qod. 4, 

waxaa loo dhiibayaa saraakiil leh darajada V iyo IV oo lagu magacaabo dekereto uu soo saaro 
Maamuluhu lagana soo xusho saraakiisha shaqaalaha leh kaalinta hoggaamin (Kooxda A) oo ka 
mida R.D.L. ee 26 Febberaayo 1928. Lamba. 355, iyo wax ka baddalidda ka dambeeyay, marka 
laga reebo keliya, oggolaashaha xubinta dhexe ee ugu sarreya, kaalimaha kale ee Maamulka 
Dawladda. 

Marka ay jirto baahi, Maamulku wuxuu u xilsaari karaa madaxnimada ku meelgaarka 
xaafiisyada lagu soo sheegay faqradda sare saraakiil leh darajo ka duwan kaalimaha la soo soo 
sheegay. 

Xeerkaan wuxuu dhaqangalayaa  1 Agoosto 1950 

Muqdisho, 22 Julay 1950. 
 Maamulaha  

    Fornari  


